
Penggunaan e-pembelajaran dan kesannya terhadap kesejahteraan kakitangan 
akademik di IPT Sabah 

 

 

 

ABSTRAK 

 

E-Pembelajaran adalah kaedah pembelajaran dengan menggunakan informasi teknologi 
dalam pemindahan pengetahuan, pembelajaran dan latihan dalam pendidikan moden. Sejajar 
dengan perkembangan teknologi dan dunia tanpa sempadan, pelbagai usaha dilakukan untuk 
memperkenalkan sistem E-Pembelajaran dalam sistem pembelajaran universiti di Malaysia. 
Pemindahan pengetahuan, aktiviti pembelajaran, kuliah dan tutorial tidak terhad kepada 
pertemuan bersemuka atau kuliah secara tradisional antara para pensyarah dan pelajar malah 
boleh dilakukan melalui blanded learning (BL). Walau bagaimanapun perkembangan ini 
mempengaruhi kesejahteraan dalam pekerjaan kakitangan akademik. Kajian rintis 
(pendekatan kuantitatif) yang dilakukan dalam kalangan kakitangan akademik di Institusi 
Pengajian Tinggi (IPT) awam dan swasta di Sabah menunjukkan Model Unified Theory of 
Acceptance And Use Of Technology (UTAUT) boleh digunakan sebagai peramal kepada 
tingkah laku menggunakan e–pembelajaran kakitangan akademik. Hasil kajian mendapati 
faktor kondisi kemudahan dan sokongan peralatan teknologi mempunyai pengaruh yang 
signifikan terhadap penerimaan penggunaan E-Pembelajaran dalam aktiviti pembelajaran 
harian. Walau bagaimanapun kajian ini mendapati amalan E-Pembelajaran mempengaruhi 
kebimbangan kakitangan akademik dan menerbitkan perasaan takut ketinggalan dalam 
memahami sistem teknologi pendidikan pada masa kini. Kajian ini membuka jalan kepada 
penyelidikan yang berkait rapat dengan penerimaan teknologi sejajar dengan keperluan pada 
masa kini. 

 


